
					Kaca iki durung katitiwaca
꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦲꦶꦁꦨꦚꦸꦮꦔꦶꦮꦺꦴꦤ꧀ꦠꦼꦤ꧀ꦱꦸꦢꦒꦂꦏꦏꦭꦶꦃꦲꦤ꧀ꦢꦂꦩꦏ꧀ꦲꦏꦼꦤ꧀ꦥꦔꦼꦕꦥ꧀ꦥꦤ꧀ꦤꦶꦥꦸꦤ꧀꧈ꦠꦸꦮꦶꦤ꧀ꦥꦩꦼꦢꦭ꧀ꦭꦶꦁꦱꦧꦶꦤ꧀ꦤꦶꦥꦸꦤ꧀ꦏꦭꦶꦃꦠꦼꦔꦃꦠꦲꦸꦤ꧀ꦱꦊꦧꦼꦠ꧀ꦠꦶꦥꦸꦤ꧀ꦱꦢꦱꦠꦲꦸꦤ꧀꧈ꦝꦠꦼꦁꦥꦏꦼꦩ꧀ꦥꦭ꧀P.S.I. ꦲꦶꦁꦔꦿꦶꦏ꧉ꦥꦔꦼꦕꦥ꧀ꦥꦤ꧀ꦤꦶꦥꦸꦤ꧀ꦧꦝꦺꦏꦥꦶꦤ꧀ꦝꦃꦝꦠꦼꦁꦨꦠꦮꦶ꧈ꦠꦸꦮꦶꦤ꧀ꦥꦩꦼꦢꦭ꧀ꦭꦶꦥꦸꦤ꧀ꦱꦧꦶꦤ꧀ꦮꦲꦸꦧꦝꦺꦏꦢꦂꦩꦏ꧀ꦲꦏꦼꦤ꧀ꦝꦠꦼꦁꦥꦩꦸꦭꦁꦔꦤ꧀ꦒꦸꦫꦸ S.I. ꦲꦶꦁꦔꦪꦺꦴꦓꦾꦏꦂꦠ꧉

꧋ꦱꦼꦫꦠ꧀ꦏꦧꦂ Loc꧉ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦱꦕꦼꦭꦏ꧀ꦏꦶꦥꦸꦤ꧀ꦝꦸꦱꦸꦤ꧀ꦝꦸꦱꦸꦤ꧀ꦝꦸꦏꦸꦃꦧꦝꦸꦂ꧈ꦭꦠꦸ꧈ꦩꦫꦶꦧꦪ꧈ꦱꦂꦠꦑꦫꦁꦩꦸꦭꦾ꧈ꦧꦝꦺꦠꦸꦩꦸꦤ꧀ꦠꦼꦤ꧀ꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦶꦱꦸꦩꦸꦂꦧꦸꦂ꧉ꦱꦩ꧀ꦥꦸꦤ꧀ꦠꦼꦩ꧀ꦠꦸꦠꦶꦠꦶꦪꦁꦲꦶꦁꦔꦿꦶꦏꦱꦩꦶꦱꦏꦭꦁꦏꦸꦁꦲꦁꦒꦺꦤ꧀ꦤꦶꦥꦸꦤ꧀[11]ꦒꦸꦩ꧀ꦧꦶꦫ꧉

꧋Aneta ꦩꦂꦠꦺꦴꦱ꧀ꦱꦏꦼꦤ꧀꧈ꦏꦱ꧀ꦱꦶꦥꦸꦤ꧀ꦥꦩꦸꦭꦁꦔꦤ꧀ꦥꦠꦸꦏꦁꦔꦤ꧀ꦲꦶꦁꦯꦶꦧꦸꦭ꧀ꦒꦃ꧈ꦏꦶꦏꦶꦫꦁꦔꦤ꧀ꦲꦂꦠ f 1000꧉ꦒꦸꦫꦸꦤꦶꦥꦸꦤ꧀ꦥꦩꦸꦭꦁꦔꦤ꧀ꦮꦲꦸꦭꦗꦼꦁꦏꦱꦼꦉꦒ꧀ꦝꦠꦼꦁꦥꦔꦢꦶꦭ꧀ꦭꦤ꧀꧉

꧋ꦲꦁꦱꦭ꧀ꦲꦁꦱꦭ꧀ꦭꦤ꧀ꦤꦶꦥꦸꦤ꧀ꦥꦚꦢꦺꦪꦤ꧀ꦱꦉꦩ꧀ꦒꦸꦥꦽꦩꦺꦤ꧀ꦲꦶꦁꦗꦮꦶꦠꦼꦔꦃꦱꦊꦧꦼꦠ꧀ꦠꦶꦥꦸꦤ꧀ꦮꦸꦭꦤ꧀ꦱꦺꦥ꧀ꦠꦺꦩ꧀ꦧꦼꦂꦥꦸꦤꦶꦏ꧈ꦲꦶꦁꦨꦚꦸꦩꦱ꧀꧇ f 72.898.22꧈ꦲꦶꦁꦔꦪꦺꦴꦓꦾ꧇ f 56.618.44꧈ꦲꦶꦁꦑꦼꦝꦸ꧇ f 101.720.40꧈ꦲꦶꦁꦦꦏꦭꦺꦴꦁꦔꦤ꧀꧇ f 75.929.80꧈ꦲꦶꦁꦯꦼꦩꦫꦁ꧇ f 91.125.62꧈ꦲꦶꦁꦯꦸꦫꦏꦂꦠ꧇ f 77.430.90꧈ꦒꦸꦁꦒꦸꦁꦱꦢꦪꦮꦺꦴꦤ꧀ꦠꦼꦤ꧀꧇ f 475.723.38꧉

꧋ꦲꦁꦱꦭ꧀ꦲꦁꦱꦭ꧀ꦭꦤ꧀ꦤꦶꦥꦸꦤ꧀ꦥꦚꦢꦺꦪꦤ꧀ꦮꦲꦸ꧈ꦱꦊꦧꦼꦠ꧀ꦠꦶꦥꦸꦤ꧀ꦮꦸꦭꦤ꧀ꦗꦤꦸꦮꦫꦶꦢꦸꦩꦸꦒꦶꦤꦶꦥꦸꦤ꧀ꦮꦸꦭꦤ꧀ꦱꦺꦥ꧀ꦠꦺꦩ꧀ꦧꦼꦂꦮꦺꦴꦤ꧀ꦠꦼꦤ꧀꧇ f 4.190.213.20.ꦱꦊꦧꦼꦠ꧀ꦠꦶꦥꦸꦤ꧀ꦱꦔꦁꦮꦸꦭꦤ꧀ꦲꦶꦁꦠꦲꦸꦤ꧀꧇꧑꧙꧒꧖꧇ꦲꦁꦱꦭ꧀ꦲꦁꦱꦭ꧀ꦭꦤ꧀ꦤꦶꦁꦥꦚꦢꦺꦪꦤ꧀ꦱꦉꦩ꧀ꦮꦲꦸꦮꦺꦴꦤ꧀ꦠꦼꦤ꧀ f 4.191.472.02꧉

꧋ꦱꦼꦫꦠ꧀ꦏꦧꦂ Java-Bode ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦲꦶꦁꦏꦁꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀ꦥꦔꦒꦼꦁꦔꦶꦁꦠꦤꦃꦝꦶꦓꦸꦭ꧀꧈ꦲꦶꦁꦒꦶꦃꦥꦸꦤꦶꦏꦠꦸꦮꦤ꧀ M.A. Monsjou ꦱꦶꦥꦶꦭ꧀ꦒꦼꦱꦃꦲꦺꦧꦼꦂꦲꦶꦁꦥ꦳ꦏ꧀ꦥ꦳ꦏ꧀ꦎꦤ꧀ꦢꦼꦂꦄꦥ꧀ꦝꦺꦭꦶꦁꦟꦶꦪꦸꦒꦶꦤꦶꦪꦲꦶꦁꦱꦶꦱꦶꦃꦏꦶꦭꦺꦤ꧀꧉

꧋ꦧꦺꦚ꧀ꦗꦶꦁꦠꦲꦸꦤ꧀ꦔꦗꦼꦁ꧈ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦱꦱꦩ꧀ꦥꦸꦤ꧀ꦤꦶꦥꦸꦤ꧀ꦠꦁꦒꦭ꧀ 1 ꦩꦺꦲꦆ 1928꧈ꦧꦝꦺꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦶꦱꦼꦥꦸꦂ꧈ꦲꦶꦁꦏꦁꦭꦸꦩꦩ꧀ꦥꦃꦱꦏꦶꦁꦨꦠꦮꦶꦝꦠꦼꦁꦔꦪꦺꦴꦓꦾꦏꦤ꧀ꦛꦶꦩꦩ꧀ꦥꦶꦂꦨꦤ꧀ꦝꦸꦁ꧉

꧋ꦏꦧꦂꦫꦶꦥꦸꦤ꧀ꦱꦼꦫꦠ꧀ꦏꦧꦂꦯꦶꦤꦂꦆꦤ꧀ꦝꦺꦴꦤꦺꦱꦶꦪꦃ꧈ꦧꦝꦺꦧꦺꦴꦠꦼꦤ꧀ꦏꦮꦼꦢꦭ꧀ꦭꦏꦼꦤ꧀ꦩꦭꦶꦃ꧈ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦗꦭꦂꦫꦤ꧀ꦱꦏꦶꦁꦲꦁꦒꦺꦤ꧀ꦤꦶꦥꦸꦤ꧀ꦠꦤ꧀ꦱꦃꦩꦁꦒꦶꦃꦥꦏꦺꦮꦼꦠ꧀꧈ꦏꦺꦴꦫꦤ꧀ꦤꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦏꦁꦏꦫꦩ꧀ꦥꦱ꧀ꦲꦶꦁꦥꦸꦭꦶꦱꦶ꧉ꦩꦭꦃꦫꦺꦝꦏ꧀ꦠꦸꦂꦫꦶꦥꦸꦤ꧀ꦠꦸꦮꦤ꧀ꦩꦂꦯꦸꦢꦶꦢꦶꦥꦸꦤ꧀ꦠꦲꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦏꦸꦚ꧀ꦗꦫ꧉

꧋Aneta ꦩꦂꦠꦺꦴꦱ꧀ꦱꦏꦼꦤ꧀ꦱꦏꦶꦁꦦꦏꦭꦺꦴꦁꦔꦤ꧀꧈ꦧꦶꦭꦶꦃꦲꦶꦁꦏꦁꦧꦸꦥꦠꦶꦲꦶꦁꦨꦽꦧꦼꦱ꧀ꦢꦶꦥꦸꦤ꧀ꦒꦤ꧀ꦠꦸꦁꦏꦊꦁꦒꦃꦲꦤ꧀ꦤꦶꦥꦸꦤ꧀꧈ꦲꦩꦂꦒꦶꦏꦢꦏ꧀ꦮꦤꦶꦤ꧀ꦢꦏ꧀ꦏꦏꦼꦤ꧀ꦥꦢꦩꦼꦭ꧀ꦭꦤ꧀ꦲꦶꦁꦏꦁꦧꦺꦴꦠꦼꦤ꧀ꦥꦤ꧀ꦠꦼꦱ꧀꧈ꦲꦶꦁꦒꦶꦃꦥꦸꦤꦶꦏ꧇ꦲꦱꦿꦶꦁꦩꦧꦸꦏ꧀꧈ꦲꦢꦩꦼꦭ꧀ꦒꦿꦶꦪꦲꦶꦁꦱꦕꦼꦭꦏ꧀ꦏꦶꦁꦧꦸꦩꦶꦪꦪꦸꦱꦥꦏꦮꦶꦱ꧀ꦱꦤ꧀ꦤꦶꦥꦸꦤ꧀ꦥꦶꦱꦤ꧀꧈ꦲꦶꦁꦏꦁꦲꦁꦒꦫꦥ꧀ꦠꦶꦠꦶꦪꦁꦝꦸꦱꦸꦤ꧀ꦠꦤ꧀ꦥꦩꦮꦶꦧꦪꦂꦫꦤ꧀꧈ꦩꦭꦃꦩꦶꦠꦸꦫꦸꦠ꧀ꦥꦮꦂꦠꦺꦴꦱ꧀꧈ꦲꦶꦁꦏꦁꦨꦸꦥꦠꦶꦮꦲꦸꦲꦱꦿꦶꦁꦤꦧꦺꦴꦏ꧀ꦏꦶꦥꦿꦶꦪꦤ꧀ꦠꦸꦤ꧀ꦤꦶꦥꦸꦤ꧀꧉ꦲꦶꦁꦔꦿꦶꦏꦶꦠꦼꦠꦺꦭ꧈ꦱꦤꦗꦤ꧀ꦧꦸꦥꦠꦶꦪ꧈ꦩꦤꦮꦶꦒꦝꦃꦠꦶꦤ꧀ꦢꦏ꧀ꦲꦶꦁꦏꦁꦊꦥꦠ꧀꧈ꦲꦶꦁꦒꦶꦃꦮꦺꦴꦤ꧀ꦠꦼꦤ꧀ꦥꦲꦸꦏꦸꦩ꧀ꦩꦤ꧀ꦤꦶꦥꦸꦤ꧀꧉

꧋ꦱꦼꦫꦠ꧀ꦏꦧꦂꦨꦶꦤ꧀ꦠꦁꦠꦶꦩꦸꦂꦩꦶꦉꦁꦥꦮꦂꦠꦺꦴꦱ꧀꧈ꦧꦶꦭꦶꦃꦱꦼꦫꦠ꧀ꦏꦭꦮꦂꦠꦶꦨꦤ꧀ꦢꦺꦫꦆꦱ꧀ꦭꦩ꧀꧈ꦱꦸꦮꦫꦤ꧀ꦤꦶꦥꦸꦤ꧀ꦥꦏꦼꦩ꧀ꦥꦭ꧀ꦭꦤ꧀ P.S.I ꦲꦶꦁꦏꦁꦏꦮꦼꦢꦭ꧀ꦭꦏꦼꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦨꦤ꧀ꦝꦸꦁ꧈ꦧꦝꦺꦏꦮꦼꦢꦭ꧀ꦭꦏꦼꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦨꦠꦮꦶ꧈ꦱꦂꦠꦧꦝꦺꦏꦢꦢꦺꦴꦱ꧀ꦱꦏꦼꦤ꧀ꦱꦼꦫꦠ꧀ꦏꦧꦂꦢꦶꦤ꧀ꦠꦼꦤ꧀ꦤꦤ꧀꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦱꦼꦫꦠ꧀ꦏꦧꦂꦄꦯꦶꦪꦃꦲꦶꦁꦯꦼꦩꦫꦁ꧈ꦒꦝꦲꦤ꧀ꦤꦶꦥꦸꦤ꧀ꦥꦏꦼꦩ꧀ꦥꦭ꧀ꦭꦤ꧀ꦤꦶꦁꦠꦶꦠꦶꦪꦁꦦꦿꦶꦧꦸꦩꦶꦭꦤ꧀ꦠꦶꦪꦺꦴꦁꦲ꧀ꦮ꧈ꦲꦶꦁꦏꦁꦢꦶꦥꦸꦤ꧀ꦥꦤ꧀ꦝꦺꦒꦤ꧀ꦤꦶꦢꦺꦤꦶꦁꦠꦸꦮꦤ꧀ Thio Tjin Boen ꦭꦤ꧀ꦠꦸꦮꦤ꧀ ꦕꦺꦴꦤ꧀ꦢꦿꦑꦸꦱꦸꦩ꧈ꦱꦩꦁꦏꦺꦧꦺꦴꦠꦼꦤ꧀ꦏꦮꦼꦢꦭ꧀ꦭꦏꦼꦤ꧀ꦩꦭꦶꦃ꧉

꧋ꦏꦭꦢꦶꦤ꧀ꦠꦼꦤ꧀ꦱ꧀ꦭꦱꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦲꦶꦁꦏꦩ꧀ꦥꦸꦁꦨꦧꦠ꧀ꦠꦤ꧀(ꦨꦤ꧀ꦝꦸꦁ)ꦮꦺꦴꦤ꧀ꦠꦼꦤ꧀ꦏꦧꦼꦱ꧀ꦩꦺꦤ꧀꧈ꦒꦿꦶꦪꦲꦶꦁꦏꦁꦏꦧꦼꦱ꧀ꦩꦶꦏꦶꦫꦁꦭꦁꦏꦸꦁꦮꦺꦴꦤ꧀ꦠꦼꦤ꧀ 200꧈ꦥꦶꦤ꧀ꦠꦼꦤ꧀ꦏꦫꦸꦒꦶꦪꦤ꧀ꦤꦶꦥꦸꦤ꧀ꦱꦲꦥꦸꦤꦥꦱꦧꦧ꧀ꦧꦶꦥꦸꦤ꧀꧈ꦱꦩꦁꦏꦺꦢꦺꦫꦺꦁꦏꦱꦸꦩꦼꦉꦥ꧀ꦥꦤ꧀꧉

